
КОМИ РЕСПУБЛИКАЛӦН ОЛАНПАС
"Коми Республикаын тыр арлыдтӧмъясӧс дӧзьӧртӧмлунысь да наӧн инӧд торкалӧмъясысь ӧлӧдӧмын ӧткымын мера йылысь" Коми Республикаса Оланпасӧ вежсьӧм пыртӧм да Коми Республикаса торъя оланпастэчас акт вынтӧмӧн лыддьӧм йылысь
Примитӧма Коми Республикаса 

Каналан Сӧветӧн 



  2014 вося йирым тӧлысь 23 лунӧ

1 статья. Пыртны "Коми Республикаын тыр арлыдтӧмъясӧс дӧзьӧртӧмлунысь да наӧн инӧд торкалӧмъясысь ӧлӧдӧмын ӧткымын мера йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 12 №, 718 ст.; 2009, 33 №, 604 ст.; 2010, 17 №, 395 ст.; 2011, 48 №, 1370 ст.; 2013, 32 №, 579 ст.; 2014, 13 №, 221 ст.) татшӧм вежсьӧм: 

содтыны татшӧм сюрӧса 141 пункт:

"141 статья
1. Россия Федерацияса субъектъяс костын, а сідзжӧ Асшӧрлуна Канмуяслӧн Котырӧ пырысь канму мутасъясын тыр арлыдтӧмаясӧс, кодъяс аснаукӧн мунісны семьяысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан организацияясысь да мукӧд организацияысь да кодъясӧс аддзӧма Коми Республика мутасын нуӧм-вайӧмкӧд йитчӧм удж нуӧдӧ, да учреждениеяслысь, кӧні уджалысьяс Россия Федерация субъектъяс костын новлӧдлӧны тыр арлыдтӧмъясӧс, кодъяс аснаукӧн мунісны семьяысь, бать-мамтӧм да бать-мам дӧзьӧртӧг кольӧм челядьлы организацияяс, восьса сикаса велӧдан-туйдан торъя учреждениеясысь да мукӧд организацияысь, лыддьӧгсӧ урчитӧ Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт орган.
2. Коми Республика мутасын  тыр арлыдтӧмъясӧс, кодъяс аснаукӧн мунісны семьяысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан учреждениеясысь да мукӧд организацияясысь нуӧм-вайӧдӧмкӧд йитчӧм удж нуӧдӧны Коми Республикаса Веськӧдлан котырӧн урчитӧм пӧрадок серти.

Тайӧ юкӧнын индӧм удж лӧсялана финансӧвӧй во вылӧ могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.". 

2 статья. Лыддьыны вынтӧмӧн: 

1) "Тыр арлыдтӧмъясӧс, кодъяс аснаукӧн мунісны семьяясысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан организацияясысь да мукӧд организацияысь, Коми Республика мутасын новлӧдлӧмкӧд йитчӧм удж йылысь" 2004 во ӧшым тӧлысь 31 лунся 83-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2005, 4 №, 3862 ст.); 

2) "Тыр арлыдтӧмъясӧс, кодъяс аснаукӧн мунісны семьяясысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан организацияясысь да мукӧд организацияысь, Коми Республика мутасын новлӧдлӧмкӧд йитчӧм ӧткымын мог йылысь" 2010 во ӧда-кора тӧлысь 7 лунся 38-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2010, 16 №, 302 ст.);

3) "Могъяс кузя, кутшӧмъяс йитчöмаӧсь семьяясысь, бать-мамтӧм челядьлы да бать-мам дӧзьӧртӧг кольӧм челядьлы организацияясысь, велӧдан организацияясысь да мукӧд организацияысь ас наукӧн тыр арлыдтöмъясöс новлӧдлӧмкӧд,  Коми Республикаса торъя оланпастэчас актӧ вежсьӧмъяс пыртӧм йылысь" 2014 во лӧддза-номъя тӧлысь 3 лунся 62-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2014, 17 №, 309 ст.).
3 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

141-РЗ №
Кожевина 3127 пас

